
M ODUL Hubungan Etnik 
(MHE) akan menjadi sub­
jek wajib pelajar di semua 

20 institusi pengajian tinggi awam 
(IPTA) mulai kemasukan sesi aka­
demik Julai 2007/2008. 

Pengerusi Pasukan Pakar Rujuk 
MHE, Prof Datuk Dr Shamsul Amri 
Baharuddin, berkata kerajaan ber­
setuju melaksanakan program ber­
kenaan sebaik saja Kabinet melu­
luskannya pada 24 Januari lalu. 

Buat masa ini, beliau yang juga 
Pengarah Institut Alam dan Tama­
dun Melayu (Atma) dan Institut Ka­
jian Oksidental (Ikon) Universiti Ke­
bangsaan Malaysia (UKM) berkata, 
Kementerian Pengajian Tinggi se­
dang mengemas kini MHE berdasar­
kan maklum balas pelbagai pihak. 

Katanya, pengemaskinian itu ha­
nya membabitkan penyuntingan 
ringkas iaitu penggunaan ayat bagi 
menjelaskan fakta dan ejaan supaya 
mudah difahami. 

"Sebaik saja diluluskan Kabinet, 
kementerian mengambilnya dan 
urusan kemas kini dijangka selesai 
dalam tempoh terdekat," katanya ke-

tika dihubungi Berita Harian, sema­
lam. 

MHE menurut Shamsul Amri, 
menjadi panduan asas pelajar me­
ngenai hubungan etnik di Malaysia. 
Ia dilengkapi maklumat terperinci 
mengenai corak hidup masyarakat 
pelbagai kaum, keturunan, agama 
dan budaya. 

Malah, katanya, modul berkenaan 
juga merangkumi sejarah negara ser­
ta asal usul sesuatu etnik hingga 
membentuk sebuah negara yang 
merdeka. 

"Modul ini hanya dijadikan ruju­
kan asas, manakala maklumat ter­
perinci mengenainya boleh didapati 
menerusi rujukan tambahan sama 
ada di perpustakaan mahupun ma­
kalah a tau jurnal. 

"Ia selaras dengan konsep pendi­
dikan peringkat tertinggi, di mana 
pensyarah hanya menyediakan mo­
dul, manakala bahan rujukan sete­
rusnya, pelajar perlu mengambil ini­
siatif mendapatkannya," katanya. 

Beliau berkata modul berkenaan 
yang direka secara menyeluruh juga 
sesuai dijadikan panduan kepada pe­
lajar IPT swasta, sekolah rendah dan 
menengah menerusi subjek Pendi-

dikan Sivik dan Kewarganegaraan. 
Katanya, program itu bertepatan 

dengan konsep melahirkan generasi 
celik sejarah dan mengetahui asal 
usul sesebuah negara serta kehar­
monian penduduknya basil kesepa­
katan dan kerjasama. 

Mengulas usaha menyediakan 
MHE, Shamsul Amri berkata, penye­
diaannya sejajar arahan Kementeri­
an Pengajian Tinggi pada Oktober 
2004 yang mewajibkan semua pelajar 
sarjana muda di IPTA mengambil 

subjek berkenaan sebagai syarat la­
yak"dianugerahkan ijazah. 

Proses penyediaan modul setebal 
200 muka surat itu katanya, perlu 
menjalani empat tahap pembaikan 
oleh kumpulan berbeza bermula pro­
ses penyuntingan dianggotai tenaga 
akademik dari UKM, Universiti Pu­
tra Malaysia dan Universiti Tekno­
logi Mara. 

Tahap kedua menurutnya, mem­
babitkan sekumpulan sarjana tern- • 
patan terkenal berbilang etnik, ter­
masuk sejarawan, ahli falsafah, ahli 
sains politik, pakar sosiologi, dan 
antropologi di bawah satu Jawatan­
kuasa Pemurnian. 

Tahap ketiga, beliau berkata, pe­
ringkat suntingan lanjutan lebih ru­
mit lagi terperinci dan menerapkan 
penambahbaikan seperti yang dica­
dangkan Kabinet. 

"Sebelum dikemukakan kepada 
Kabinet, modul ini perlu menjalani 
tahap keempat penilaian dilakukan 
oleh penilai bebas, termasuk mereka 
yang tidak terbabit dalam penyedia­
an MHE bagi melihat keseluruhan 
modul dan menyuarakan teguran se­
cara analisis dan kritis," katanya. 

